
Annotatsiya

Mazkur tezisda harbiy xizmatga tayyorlovchi ta'lim tizimida
kompetensiyaviy yondashuv asosida ishlab chigilgan eksperimental o ‘quv
dasturining mazmuni, metodologik asoslari hamda tarkibiy tuzilishi tahlil gilingan.
Tadqgiqot obyekti sifatida Surxondaryo viloyati, Termiz shahri MMTB 1-sonli
umumiy o ‘rta ta'lim maktabining 60 nafar 10-11-sinf o ‘quvchisini harbiy xizmatga
tayyorlovchi pedagogik jarayon tanlangan. Tadgiqot davomida mavjud o ‘quv
dasturlarining nazariy va amaliy jihatlari o ‘rganilib, amaliy mashg ‘ulotlar
ulushining yetarli emasligi, simulyatsion texnologiyalardan foydalanish
imkoniyatlarining cheklanganligi, axborot-kommunikatsiya ko ‘nikmalarini
rivojlantirishga ajratilgan vagtning kamligi hamda baholash tizimining
kompetensiyaviy model talablariga to ‘liq javob bermasligi aniqlangan.[1] Mazkur
kamchiliklarni bartaraf’ etishga qaratilgan eksperimental dastur to‘rt modul
asosida ishlab chigilgan bo ‘lib, uning mazmuni harbiy-amaliy kompetensiyalarni
shakllantirishga yo ‘naltirilgan.

Kalit so‘zlar: kompetensiyaviy yondashuv, harbiy ta'lim, eksperimental

dastur, harbiy-amaliy kompetensiya, modul, simulyatsiya, baholash.

Kirish. Harbiy ta'lim tizimining zamonaviy rivojlanish bosqichi ta'lim
mazmunini kompetensiyaviy yondashuv asosida takomillashtirishni talab etmoqgda.
Tadqiqot davomida amaldagi o‘quv dasturlarining mazmuni va amaliy holati tahlil
qilinib, ularning ayrim jihatlari zamonaviy harbiy tayyorgarlik talablariga to‘liq
javob bermasligi aniglangan. Jumladan, amaliy mashg‘ulotlarning ulushi yetarli
emasligi, simulyatsion texnologiyalarni qo‘llash imkoniyatlarining cheklanganligi,
axborot-kommunikatsiya texnologiyalariga oid ko ‘nikmalarni shakllantirish uchun
ajratilgan vagtning kamligi hamda baholash tizimining kompetensiyaviy model
bilan to‘lig uyg‘unlashmaganligi eksperimental dastur ishlab chiqish zaruratini
yuzaga Kkeltirgan.

Mavzuga oid adabiyotlarning  tahlili. Harbiy ta'lim tizimida
kompetensiyaviy yondashuvning nazariy-pedagogik asoslari horijda Abbe A.
(2021), Reigeluth Charles M., Bell Herbert H. (2014), Fletcher J.D., Chatelier P.R.,
Raven J. (1984) va boshqgalar tomonidan tadqiq gilingan.[2]

MDH davlatlarida ushbu mavzu bilan J[lonomanoxk JL.B. (2011),
Kamamnukos B.JI., bay3una E.H., OkctokoBckass B.H. (1999), Jlenunkuit K.C.
(2015), Petrachkov O., Kyslenko D., Mykhaylov V., Shostak R., Polyvaniuk V.
(2024) va boshgalar shug‘ullangan.[3]

Mustaqillik yillarida O‘zbekistonda harbiy ta'lim tizimida kompetensiyaviy
yondashuvning nazariy-pedagogik asoslari Umarov 1.0. (2025), Islamova M.Sh.
(2023) , Axmedov O.G'. , Anumapnonos 3.111. (2016) va boshqgalar tomonidan
o‘rganilgan.[4]

Tadqgigot metodologiyasi. Tadgigot mavzusi bo'yicha ilmiy manbalarni
tahlil qilish jarayonida quyidagi ilmiy-pedagogik tadgigot metodlaridan
foydalanildi: ilmiy adabiyotlarni nazariy tahlil va sintez gilish metodi; mavzuga oid
xorijiy va mahalliy manbalarni giyosiy tahlil gilish metodi; mavjud pedagogik

konsepsiyalarni umumlashtirish va tizimlashtirish metodi.

Tahlil va natijalar. Mazkur muammolarni ilmiy asoslangan holda bartaraf
etish maqgsadida kompetensiyaviy yondashuv tamoyillariga mos eksperimental
o‘quv dasturi ishlab chiqgilgan. Tadqiqot obyekti sifatida Surxondaryo viloyati
Termiz shahri MMTB 1-sonli umumiy o‘rta ta'lim maktabining 60 nafar 10-11-
sinf o‘quvchisidan iborat guruh tanlangan bo‘lib, dastur aynan ushbu guruhda
sinovdan o‘tkazilgan.

Eksperimental dasturni ishlab chigishda R.Tayler tomonidan ilgari surilgan
o‘quv dasturini loyihalash konsepsiyasi metodologik asos sifatida qabul
gilingan.[5] Mazkur yondashuvga ko‘ra, har qanday o‘quv dasturi ta'lim magsadi,
o‘quv tajribasi, uni tashkil etish usullari hamda natijalarni baholash mezonlarini
o‘zaro uyg‘un holda belgilashi zarur. Ushbu nazariy yondashuv tadqiqot doirasida
harbiy-amaliy kompetensiyalarni shakllantirish nugtai nazaridan gayta talgin
qgilinib, eksperimental dastur tuzilmasining asosini tashkil etgan.

Eksperimental dasturning asosiy maqsadi harbiy Xizmatga tayyorlovchi
ta'lim jarayonida kompetensiyaviy yondashuvni amaliyotga tatbiq etish orqgali
bilim-nazariy, amaliy-harbiy, psixologik-ijtimoiy = hamda etik-ma'naviy
kompetensiyalarni kompleks rivojlantirishdan iborat.[6] Ushbu magsadni amalga
oshirish uchun amaliy mashg‘ulotlar ulushini oshirish, ragamli boshqaruv va aloga
vositalarini o‘quv jarayoniga joriy etish, simulyatsion texnologiyalarni keng
qo‘llash, kompetensiyaviy baholash tizimini ishlab chiqish hamda psixologik va
ma'naviy tayyorgarlikni kuchaytirish vazifalari belgilangan.

Eksperimental dastur to‘rt modul asosida shakllantirilgan bo‘lib, ular bir-
birini izchil to‘ldiruvchi tizim sifatida loyihalashtirilgan.[ 7] Birinchi modul harbiy-
nazariy bilimlarni shakllantirishga xizmat qilsa, ikkinchi modul amaliy-taktik
tayyorgarlikni rivojlantirishga qaratilgan. Uchinchi modul ragamli jangovar
boshqaruv ko‘nikmalarini rivojlantirishni nazarda tutadi, to‘rtinchi modul esa

psixologik hamda ma'naviy-axloqiy tayyorgarlikni mustahkamlashga Xizmat

giladi. Bunday tuzilma nazariy bilimlar bilan amaliy faoliyatning uzviy

bog‘ligligini ta'minlash imkonini beradi.

e Eksperimental dastur tarkibidagi modullar o‘zaro uzviy bog‘langan holda
tashkil etilgan bo‘lib, ularning har biri ma'lum kompetensiyalarni shakllantirishga
xizmat giladi. Birinchi modul harbiy-nazariy bilimlarni egallashga yo‘naltirilgan
bo‘lsa, ikkinchi modul harbiy-amaliy tayyorgarlikning asosiy gismini tashkil etadi.
Mazkur modul doirasida dala mashg‘ulotlari, taktik o‘yinlar, jismoniy tayyorgarlik
hamda simulyatsion mashg‘ulotlar tashkil etilishi ko‘zda tutilgan. Uchinchi modul
zamonaviy harbiy faoliyatda muhim o‘rin tutayotgan geoinformatsion tizimlar,
avtomatlashtirilgan boshqgaruv vositalari hamda ragamli aloga texnologiyalaridan
foydalanish ko‘nikmalarini shakllantirishga xizmat qiladi. To‘rtinchi modul esa
stressli vaziyatlarda garor gabul qgilish, jamoada ishlash, vatanparvarlik va milliy
gadriyatlarga sodiglikni rivojlantirishga garatilgan. Mazkur modullar ketma-ket
emas, balki bir-birini to‘ldiruvchi parallel tizim sifatida tashkil etilganligi ularning

integratsiyalashgan xarakterini namoyon etadi.[8]

Eksperimental dastur umumiy hisobda 720 soatni tashkil etadi. Shundan 432
soati amaliy mashg‘ulotlarga ajratilgan bo‘lib, bu umumiy o‘quv yuklamasining 60
foizidan ortig‘ini tashkil etadi. Tadqiqotda ushbu ko‘rsatkich amaldagi an'anaviy
dasturlardagi amaliy mashg‘ulotlar ulushidan sezilarli darajada yuqori ekani
ta'kidlanadi. Bu esa kompetensiyaviy yondashuvning natijaga va amaliy faoliyatga

yo ‘naltirilganligini ta'minlovchi muhim omillardan biri sifatida baholanadi.

Eksperimental dastur mazmuni fagat o‘quv fanlari hajmini o‘zgartirish bilan
cheklanmaydi. Unda harbiy tayyorgarlikning mazmuni zamonaviy qurolli kuchlar
faoliyatining ehtiyojlaridan kelib chiqib gayta ko‘rib chigilgan. Xususan, amaliy-
taktik mashg‘ulotlarda real xizmat vazifalariga maksimal darajada

yaginlashtirilgan sharoitlarni yaratish, simulyatsion texnologiyalardan foydalanish

hamda o'quvchilarning mustaqil garor gabul qilish ko‘nikmalarini rivojlantirish
asosiy metodik yo‘nalish sifatida belgilangan. Shu bilan birga, ragamli boshqaruv
modulining alohida ajratilishi zamonaviy harbiy boshgaruv tizimlarida axborot-
kommunikatsiya texnologiyalarining tobora ortib borayotgan ahamiyati bilan

izohlanadi.

Eksperimental dasturni ishlab chigishda nazariy bilimlar va amaliy
faoliyatning uzviy bog‘ligligini ta'minlashga alohida e'tibor qaratilgan. Mazkur
yondashuv natijasida o'quvchilar harbiy-nazariy bilimlarni amaliy mashg‘ulotlar
davomida qo‘llash imkoniyatiga ega bo‘ladilar. Bu esa bilimlarning
mustahkamlanishi  bilan bir qgatorda ularni real vaziyatlarda qo‘llash
ko‘nikmalarining ham shakllanishiga xizmat giladi. Tadqiqotda aynan nazariya va
amaliyot integratsiyasi kompetensiyaviy yondashuvning eng muhim talabi sifatida

baholangan.[9]

Shunday qilib, ishlab chigilgan ecksperimental o‘quv  dasturi
kompetensiyaviy yondashuv tamoyillari asosida shakllantirilgan yaxlit pedagogik
model hisoblanadi. Dastur tarkibidagi modullar, ularning mazmuni, o‘quv
yuklamasining qayta taqsimlanishi hamda amaliy mashg‘ulotlar ulushining
oshirilishi harbiy xizmatga tayyorlash sifatini yaxshilashga xizmat giladi. Mazkur
model keyingi bosgichlarda tajriba-sinov ishlari orqali tekshirilishi uchun ilmiy-

metodik asos vazifasini bajaradi.

Xulosa qilib aytganda, o‘tkazilgan tahlillar eksperimental o‘quv dasturi
kompetensiyaviy yondashuv tamoyillari asosida ishlab chiqilganligini ko ‘rsatadi.
Dastur to‘rt moduldan iborat bo‘lib, harbiy-nazariy bilimlar, amaliy-taktik
tayyorgarlik, ragamli boshgaruv hamda psixologik-ma'naviy tayyorgarlikni o‘zaro
uyg‘un holda rivojlantirishni nazarda tutadi. Amaliy mashg‘ulotlar ulushining 60
foizdan ortiqqa yetkazilishi, simulyatsion texnologiyalarni qo‘llash va zamonaviy
axborot-kommunikatsiya vositalaridan foydalanishga alohida e'tibor garatilishi
eksperimental dasturning asosiy ustunliklarini tashkil etadi. Shu bois mazkur
model harbiy xizmatga tayyorlovchi ta'lim tizimini kompetensiyaviy asosda
takomillashtirishning ilmiy-metodik modeli sifatida e'tirof etiladi. Ishlab chigilgan
mazkur eksperimental dastur aynan tadqiqotning obyekti bo‘lgan Surxondaryo
viloyati, Termiz shahri MMTB 1-sonli umumiy o‘rta ta'lim maktabining 60 nafar
10-11-sinf o‘quvchisini harbiy xizmatga tayyorlovchi pedagogik jarayon negizida
shakllantirilgan bo‘lib, keyingi bosqichda shu o‘quvchilar guruhida amaliy
sinovdan o‘tkazilishi ko‘zda tutilmoqda.

